
ITZELA IZAN DA azken
hamarkadetan ikus-entzu-
nezkoek izandako garape-
na, are gehiago azken
urteetan merkaturatu diren
Interneterako konexiodun
gailu teknologikoen ager-
penarekin. Eta ez du geldi-
tzeko itxurarik: VisualNet-
workingIndex (Cisco, 2012)
txostenaren arabera,
2015erako Interneten ia
3.000 milioi erabiltzaile
egongo dira –ordurako
aurreikusitako munduko
populazioaren %40 baino gehia-
go–, pertsona bakoitzak Internete-
rako konexioa duten hiru gailu
izango ditu batez beste eta segun-
doko milioi bat minutukoa izango
da bideo kontsumoa. 

Kontsumoarekin batera produk-
zioa ere goraka doa eta horretan
dabiltzanek erne egon beharra dute.
Komunikazio helburuak eta tekno-

logiak eskaintzen dituen aukerak
argi izatea ezinbestekoa da, eta bi
ikuspegi horietan oinarrituko dira
aurtengo Euskarabildua jardunal-
diak. Ikusi eta entzun. Multimedia pro-
dukzioaren gako komunikatibo eta tek-
nologikoak izenburupean,
ikus-entzunezkoei buruzko espe-
rientziak trukatu eta euskararen
hedapenerako nola erabili daitez-
keen aztertuko dute. 

Bertako eta kanpoko 
esperientziak
Garapen teknologikoa komunitate
guztien ezaugarria izaki, ez da derri-
gorra kanpora begiratzea ikus-entzu-
nezkoek sarean duten lekua ezagu-
tzeko. Arantza del Pozo eta Igor
Garcia Donostiako Vicomtech-IK4
ikerketa aplikatuko zentroko kideak
dira. Lehenak euskarazko ikus-
entzunezkoen azpititulazio automa-

tikoaz hitz egingo du jardu-
naldietan eta bigarrenak,
berriz, ikus-entzunezkoen
teknologiek profesionalen
eskuetatik erabiltzaile
arruntenetara egindako
bideaz.

Nora Barroso EHUko
irakasleak eta Axier Lopez
ARGIAko kazetariak irratia
eta telebista izango dituzte
hizpide, hurrenez hurren.
Barrosok AdiUP Info7
irratirako sortutako audio-
bilatzailearen nondik nora-

koak azalduko ditu eta Lopezek,
XX. mendeko kultura porrotik han-
dienekotzat duen telebista atzean
utzi eta sarera jauzi egiteko gonbita
egingo die entzuleei. 

Gure eremu geografikotik hara-
goko esperientziak jasotzea ere
aberasgarria da eta Pablo Iglesias
eta Carles Solá kazetariak horretan
izango dira Donostian. La Tuerka
solasaldi politikoko gidaria lehena
eta Plataforma per la Llengua era-
kundeko kidea bigarrena, ikus-
entzunezkoek sarean duten heda-
penaz eta sare sozialek duten
eraginaz mintzatuko dira, besteak
beste. 

Zabala beraz, ARGIAk, Iametzak
eta Ametzagaiña Taldeak antolatu-
tako eskaintza. Gainerako solasal-
diak eta esperientzia partekatzeak
bertaratzen direnen esku geratuko
dira. Gonbita egina dago. n

Urtebete pasa da azken biltzarretik eta hizkuntza eta teknologia berrien 
garapenean dihardutenek jomugan dute hurrengo hitzordua: urriaren 11n 

Donostiako Koldo Mitxelena Kulturunean. Euskarabildua jardunaldiak egingo dituzte,
aurten ikus-entzunezkoak ardatz hartuta. ARGIAk, Iametzak (ARGIAren taldeko komunikazio

enpresa teknologikoa) eta Ametzagaiñak antolatu dute jardunaldia. 

Ikus-entzunezkoen gako
komunikatibo eta teknologikoak

jomuga

2015ean, pertsona
bakoitzak
Interneterako konexioa
duten hiru gailu izango
ditu batez beste eta
segundoko milioi bat
minutukoa izango da
bideo kontsumoa 

Jardunaldiei buruzko informazio guztia dago ondoko
webgunean: www.euskarabildua.com/euskara

Zer da adiUP?
Orain ohiko irrati uhinetan badago-
en arren, hastapenetan Info7 web
irratia zen. Ondorioz, audioak for-
matu digitalizatuan dituzte eta
audioetako bilaketak testu formatu-
koekin alderatuz ezberdinak dira:
hiztunaren edo ahozkotasunaren
barnean ezkutaturik daude hitzak
eta entzun egin behar dira zer esa-
ten duen jakiteko. adiUPek bilake-
tak egiten ditu audio horietan. 

Nolako bilaketak egiten ditu?
Idatziz eskatzen zaio bilatu nahi
dena eta eleaniztuna denez, hiru
hizkuntzatan egin ditzake bilaketak:
euskaraz, gaztelaniaz eta frantsesez.
Hau da Euskal Herriko lehen siste-
ma eleaniztuna, hiru hizkuntza
horiek batera lantzen dituena. 

Bilaketa zein hizkuntzatan eta
zein epe tartetan egin nahi duzun
zehazten diozu. Oraindik mugatua
da epe hori, Info7k utzitako datu-
basearekin eratu genuelako sistema
eta oraindik ez dugulako Info7n
inplementatu. 

Audioen informazioa ere ematen
du adiUPek: kategoria (audioak zer-
taz hitz egiten duen), termino inte-
resgarriak eta iraupena.

Sistemak hitz gako batzuk bila-
tzen ditu, ez du egiten ahotsaren
ezagutza jarraitua, hau da, ni hitz egi-
ten ari banaiz orain, ez ditu bilatzen
esaten ditudan hitz guztiak, hitz
gakoak bakarrik. Eta horiek mezua-
ren informazioari lotuta daude. 

Nola kudeatzen da informazio
semantikoa?
Ontologiak erabili dira, eta ontolo-
gia horiek folksonomiatan oinarri-
turik daude. Folksonomia sailkatze
sistema irekia da, erabiltzaileek
sortu eta hedatua. Hori da bere
ezaugarri indartsuenetako bat: ez
dago aditua izan beharrik folksono-
mia bat sortzeko. Erabiltzaileak
kategoria berri bat egin nahiko balu,
berak egin lezake, ez luke teknika-
riaren beharrik. Bilatzailea software
bat izan daiteke baina oinarrian
egindako lanak, jarrerak eta meto-
dologiak badute garrantzia amaiera-
ko emaitzan. AdiUp ez da kutxa itxi
bat, euren barne lanari edo kanpo-
ko laguntzari esker hobetu dezake-
ten tresna da, eta horretan datza
filosofiak.

Zailtasunik topatu al duzu adiUP
garatzeko orduan?

Horrelako lanabesa sortzeko beha-
rrezkoa den euskarazko corpus nahi-
korik ez dago. Behar den etiketazio
maila oso altua da eta horrek gauzak
zailtzen ditu. Gainera, Info7 irrati
bat da eta soinu piloa dago atzetik. 

Bestalde, garatutako proiektua-
ren emaitza ikusten da baina horren
atzean gauza piloa dago. Euskal
Herriko egoera soziokulturala, hiz-
kuntzen elkarbizitza, hartu genuen
kontuan adiUP egiteko garaian.
Norbaitek gaztelaniazko audioan
“Desde Nazio Eztabaidagunea se ha
afirmado que…” esan dezake, baina
nola ahoskatuko ditu “nazio” eta
“eztabaidagune” hitzak? Euskaraz
bezala edo beste modu batean?
Hori crosslingual efektuaren barne
dago. Kasuistika soziokultural hori
ere izan dugu kontuan eta, adibidez,
transkribatzaile fonetiko eleaniztu-
na sortu dugu. 

Hedapenik izan al dezake adiUP sis-
temak beste irrati kate batzuetara?
Filosofia, eredu batzuk eta sistema-
ren bizkarrezurra hor daude. Beste
irratiekin moldaketak egin beharko
lirateke, sortutako eredu akustikoak
baliagarriak diren edo ez ikusi, eta
abar. n

«AdiUPek hiru hizkuntzatan egin
ditzake bilaketak»

Nora Barrosok ez du bizi teknologia
garapenerako tresna soiltzat,
egindako ororen atzean egiteko modu
bat, filosofia bat, dagoela sinesten du.
Eta hala azalduko du adiUP: Info7
irratsaioaren albistegietan audio
informazio semantikoaren kudeaketa
eleaniztuna burutzen duen sistema
hitzaldian. Inguruko askoren
laguntzarekin egindako tesia du
oinarri hitzaldiak.

NORA BARROSO


